
Annotatsiya. Mazkur maqolada agrammatik disgrafiya fenomenining lingvistik, psixolingvistik va
neyropsixologik jihatlari yoritilgan. Disgrafiyaning umumiy belgilari, shuningdek, agrammatik shaklining
grammatik qurilishdagi xatolar, morfologik va sintaktik buzilishlar orqali namoyon bo‘lishi asoslab berilgan. Broka
afaziyasi bilan bog‘liq agrammatik disgrafiya misollar bilan tahlil gilingan. Shuningdek, tashxislash, korreksiya
metodlari va logopedik yondashuvlar amaliy nuqtai nazardan ko‘rib chiqilgan. Tadqiqot natijalari agrammatik
yozuv buzilishlarini aniqlash va tuzatishda muhim ilmiy va amaliy asos bo‘lib xizmat qiladi.

Kalit so‘zlar: agrammatik disgrafiya, yozuv buzilishi, Broka afaziyasi, morfologik xatolar, sintaktik tuzilish,

DOI: https://doi.org/10.47390/SPR1342V5110Y2025N56

Nutq va yozuv inson tafakkurining ajralmas ifodasi bolib, til tizimidagi grammatik
me’yorlarga asoslanadi. Yozuv faoliyatining buzilishi - disgrafiya - tilshunoslik, psixolingvistika
va logopediya sohalarida muhim tadqiqot obyektlaridan biri hisoblanadi. [1; 78-81 b.] Yozuv
o‘zida nutq faoliyatining murakkab shaklini, ko‘p darajali jarayonini aks ettiradi. Yozuv
malakalarini egallashning dastlabki bosqichida talaffuz etishning roli katta bo‘ladi. U tovush

harakatini aniglashga, uni o‘xshash tovushlardan farqglashga, tovushlarning so‘zdagi izchilligini
belgilashga yordam beradi. Disgrafiya yozuv jarayonining normada amalga oshiruvchi oliy
psixik faoliyatining rivojlanmay qolishi bilan bog‘liq bo‘ladi, ya'ni markaziy asab tizimining
(MAT) yuqori bo‘limlari shakllanmaganligi sababli rivojlanadi va bolalarda tilning grammatik
xususiyatlarini egallashni giyinlashtiradi. Aslida, disgrafiya neyropsixologik va motor-mexanik
jihatlarga ega murakkab buzilishdir. [2; 34-37 b.]

Asosiy belgilari: Harflarni teskari yozish - masalan, “b” harfini “d” qilib yozish;
Harflarning shaklini aniq yozolmaslik - masalan, “m” harfi bilan “n” harfini adashtirib qo‘yish;
Yozuvning notekis chiqishi - yozuv tartibsiz, chiziqlardan chiqib ketgan, ya’ni qo‘pol
yozilgandek bo‘ladi; Qo‘l barmogqlari harakati buzilishi sababli sekin yozish - qo‘l motorikasi
sust ishlaydi, shuning uchun yozuv juda sekin kechadi; Satrni ushlay olmaslik - yozuv gqiya
bo'lib ketadi, satr bo‘ylab tekis yurmaydi; Qalam yoki ruchkani ushlashda qiyinchilik - qalamni
noqulay ushlash, qo‘lning tez charchashi. Ilmiy manbalarda disgrafiya o‘quvchilarning
taxminan 4 % ida uchrashi qayd etilgan. Statistik jihatdan u o‘g‘il bolalarda qizlarga qaraganda
ko‘proq kuzatiladi. Disgrafiyani oddiygina “yozuvdagi xatolar” sifatida talgin qilish noto‘g‘ri,
chunki bu buzilish nafagat imloga, balki yozuv jarayonining neyropsixologik asoslariga bogliq.
Masalan,

Motor komponent - yozuv uchun zarur bo‘lgan qo‘l barmoqlarining mayda harakatlari
izdan chiqadi. Natijada bola yoki shaxs harflarni aniq shakllantira olmaydi, yozuv notekis va
giyin bo‘lib chiqadi. [3; 21-22 b.]

Sensor-motor koordinatsiya - ko‘rish va qo‘l harakatlari o‘rtasidagi muvofiqlik buziladi.
Bunday holatda yozuvchi satr chizig'ini saqlay olmaydi, harflarning o‘lchami nomutanosib
bo‘ladi yoki yozuv joyidan chiqib ketadi.

Kognitiv component - shaxs yozuv jarayonida “so‘zni qanday yozish” haqida ortiqcha
o‘ylashga majbur bo‘ladi. Natijada fikrni tezda yozuvga ko‘chirish giyinlashadi, yozish sur’ati
sekinlashadi va mazmuniy ifoda ham sustlashadi. Ya’'ni bu uch komponentning buzilishi
disgrafiyvada yozuvning umumiy sifatini keskin pasaytiradi: yozuv sekin, tartibsiz va
tushunarsiz bo‘lib qoladi. [4; 58-63 b.]

Neyrologik jarohat olgan bemorlarda ham disgrafiya kuzatilgan. Masalan, Margolin va
Wing (1983) o'ng peshona va tepa bo‘limlari shikastlangan bir bemorni kuzatgan. U so‘zlarni
mustaqil yozolmagan, biroq ular nusxa ko‘chirib yozishga qisman qodir bo‘lgan. Bu shuni
ko‘rsatadiki, disgrafiya fagat motor buzilish emas, balki miyaning yozuvni boshqaruvchi
iyerarxik tizimlarning buzilishi bilan ham bog‘liqdir.

Disgrafiyaning turli shakllari mavjud bo‘lib, ulardan biri agrammatik disgrafiya sanaladi.
Ushbu buzilish yozuvda grammatik qurilishning izchil buzilishi, gap bo‘laklari o‘rtasidagi
sintaktik munosabatlarning noto‘g‘ri ifodalanishi hamda morfologik shakllarning xatolar bilan
go‘llanishi sifatida talgin qilinadi.

Mazkur muammoni o‘rganishning dolzarbligi shundaki, agrammatik disgrafiya nafaqat
lingvistik, balki psixolingvistik, nevrologik va amaliy nuqtai nazardan ham katta ahamiyatga
ega. Chunki yozuvdagi grammatik buzilishlarni o‘rganish, bir tomondan, miya faoliyatidagi
murakkab mexanizmlarni ochib berishga xizmat qilsa, ikkinchi tomondan, logopedik tashxis va
korreksiyada samarali usullarni ishlab chiqgish imkonini beradi. Shu bois ushbu maqolada
agrammatik disgrafiyaning lingvistik xususiyatlari, psixolingvistik asoslari hamda amaliy
jihatlari yoritiladi. [5; 90-93 b.]

Agrammatik disgrafiya - bu bolalalrning yozma nutqida grammatik xatolarni qilish bilan
bogliq bo‘lgan qiyinchilik. Bu muammo nutqning rivojlanishida uchraydigan turli xil
sabablarga bog‘liq bo‘lishi ha mumkin. Masalan, nutq va til rivojlanishidagi kechikishlar,
tinglash va tushunish qobiliyatining pastligi, grammatik qoidalarni o‘zlashtirishdagi
qiyinchiliklar va boshqalar. Bunday buzilishlar bolaga o'z fikrlarini to‘g‘ri va aniq ifoda etishda
qiyinchiliklar tug‘diradi. Agrammatik disgrafiya, odatda, afaziya, ayniqsa, Broka tipidagi afaziya
bilan bog'liq holda kuzatiladi. Bunday shaxslarning yozma nutqida fe’llarning zamon va shaxs-
son shakllari noto‘g'ri qo‘llanadi, kelishik qo‘shimchalari tushirib qoldiriladi yoki
almashtiriladi, so‘z tartibi buziladi. Natijada yozma matnning grammatik tuzilishi izchil
bo‘lmaydi va fikrning to‘liq ifodalanishi qiyinlashadi. Masalan,

Bemor yozuvi: “Men maktabga bormedi.”

Tuzatilgan shakl: “Men maktabga bordim.”

Izoh: Fe’lning shaxs-son va zamon qo‘shimchalari noto‘g‘ri ishlatilgan.

Bemor yozuvi: “Kitob stol.”

Tuzatilgan shakl: “Kitob stolda.”

Izoh: Kelishik qo‘shimchasi tushirib qoldirilgan®.

Bemor yozuvi: “Do’stim men kitob berdi.”

Tuzatilgan shakl: “Do’‘stim menga kitob berdi.”

Izoh: Ega va to‘ldiruvchining tartibi buzilgan.

Agrammatik disgrafiya, ko‘pincha, miya va til markazlarining shikastlanishi bilan bog'‘liq
bo‘ladi. Broka afaziya bemorlarida esa quyidagi holatlar kuzatiladi:

Kodlash mexanizmining buzilishi: yozuv jarayonida so‘z va gap tuzilishini tashkil etish
giyinlashadi. Diqqat va ishchi xotira buzilishi: yozma matn yaratish jarayonida diqqatni jamlash
va so‘zlarni tartib bilan joylashtirish qiyinlashadi. Shu sababli, psixolingvistik tadqiqotlar
agrammatik disgrafiyaning neyrokognitiv mexanizmlarini ochib berishda muhim ahamiyat
kasb etadi. [6; 390-393 b.]

Tadgiqotlar shuni ko‘rsatadiki, Broka afaziyasiga ega shaxslarning yozuvi aksariyat
hollarda morfologik va sintaktik xatolarda namoyon bo‘ladi. Bundan tashqari, agrammatik
disgrafiya bemorlarning yozma matnini gisqartiradi va matn mazmunining tushunilishini
qiyinlashtiradi.

Agrammatik disgrafiyani aniqlash va tuzatish logopediya va ta’lim amaliyotida muhim
hisoblanadi va tizimli logopedik mashglar natijasida yozuv xatolarini kamaytirish va
grammatik tuzilishni mustahkamlash mumkin: Tashxislash: yozma testlar, diktantlar va yozuv
topshiriglari orqali. Korreksiya metodlari: grammatik tuzilmani mustahkamlash, morfologik
shakllarni o‘rgatish, gap tuzishni mashq qilish. Ta’'lim jarayonida qo‘llash: agrammatik
disgrafiyaga ega bolalar bilan ishlashda individual yondashuv zarur. Amaliy tadqiqotlardan
bilishimiz mumkinki, tizimli mashqlar va terapiya agrammatik yozuv buzilishlarini sezilarli
darajada kamaytiradi. [7; 57-59 b.]

Demak, agrammatik disgrafiya - yozma nutgning grammatik tuzilishini izchil buzilishi
bilan tavsiflanadigan til buzilishi bo‘lib, ko‘pincha Broka tipidagi afaziya bilan bog'lig.
Agrammatik disgrafiya bemorlarning yozuvida morfologik va sintaktik xatolarning ko‘pligi, fe’l
zamonlari va kelishik qo‘shimchalarining noto‘g'ri qo‘llanishi hamda so‘z tartibining buzilishi
bilan namoyon bo‘ladi. Natijada yozma matnning mazmuni to‘liq yetkazilmaydi, fikr ifodasi
murakkablashadi va kommunikativ samaradorlik pasayadi. Lingvistik nuqtai nazardan,

agrammatik disgrafiyani tahlil qilish, til tuzilishining murakkab mexanizmlarini aniglash va
yozuv xatolarini tizimli tasniflash imkonini beradi. Psixolingvistik va nevrologik tadqiqotlar esa
bu buzilishning miya faoliyati bilan bog'ligligini ochib beradi, shuningdek, bemorlarning ishchi
xotira, digqat va kodlash mexanizmlarini tushunishga yordam beradi. [8; 13-15 b.] Amaliy
jihatdan, logopedik tashxis va korreksiya metodlari agrammatik disgrafiya bilan og'rigan
shaxslarning yozuv xatolarini kamaytirish va mustahkamlashga xizmat qiladi. Shu sabablj,
agrammatik disgrafiyaning lingvistik, psixolingvistik va pedagogik jihatlarini chuqur o‘rganish
nafaqat ilmiy, balki amaliy ahamiyatga ham ega.

Xulosa qilib aytganda, agrammatik disgrafiya tadqiqoti tilshunoslik, psixolingvistika va
logopediya sohalarida muhim ilmiy yo‘nalish bo‘lib, uning natijalari yozuv buzilishlarini
aniqglash, tushunish va davolashda samarali vosita sifatida qo‘llaniladi.

